
असम्भवको निम्ति भोक?...

Binay Bhandari
April 23, 2025

Sermon Audio file
येशू ख्रीष्टको पुनरुत्थान हाम्रो विश्वासको जग  हो। लूका २४:१-८ मा उल्लेख गरिएको  खाली चिहान केवल एक अलौकिक घटना मात्र  होइन् — येशूको बलिदान परमेश्वरले स्वीकार गर्नुभयो  भन्ने सत्यताको प्रमाण हो । प्रेरित २:२३-२४ ले प्रकट गर्दछ कि मृत्यु र चिहानले येशूलाई रोकी राख्न सकेन किनभने उहाँ पापरहित हुनुहुन्थ्यो; चिहानले केवल पापको श्रापमा परेकाहरूलाई मात्र आफ्नो वशमा राख्न सक्दछ । रोमी ८:११  ले हामीलाई स्मरण गराउँदछ कि ख्रीष्टलाई मृत्युबाट बौरी उठाउनुहुने परमेश्वरको आत्मा अब हामी भित्र वास गर्नुहुन्छ र पुनरुत्थानले ल्याएको विजयी जीवन जिउनका लागि सामर्थ्य प्रदान गर्नुहुन्छ।
  
  पुनरुत्थान बिना, हाम्रो विश्वास व्यर्थ हुने थियो (१ कोरिन्थी १५:१६-१९), तर अब चिहान रितो छ, त्यसैले सबै कुराले ख्रीष्ट भित्र नयाँ उद्देश्य र शक्ति पाएको  छ । फिलिप्पी ३:१०  मा प्रेरित पावल हामीलाई  ख्रीष्ट र उहाँको पुनरुत्थानको शक्तिलाई गहिरोसँग जान्नका लागि अभिप्रेरित गर्दछन् । पावलको यो गहिरो चाहनानै हाम्रो हृदयको चाहना र हाम्रो जीवनको प्रार्थना बन्नु अपरिहार्य छ।  यूहन्ना २०:६-८ र १ थेसलोनिकी ४:१६-१८ ले देखाउँछ कि पुनरुत्थान नै अन्त्य होइन—यो त केवल  एक सुरुवात मात्र हो। किनकि येशु ख्रीष्ट फेरी हामीलाई लिन फर्कनुहुनेछ, र हाम्रो पुनरुत्थानको प्रतिज्ञालाई पूरा गर्नुहुनेछ।
  
  हामी “असम्भवको लागि भोको ” हुने जीवन जिउनका लागि बोलाइएका छौं— जुन पुनरुत्थान हुनुभएको ख्रीष्टमाथिको विश्वासमा आधारित छ, जसले अलौकिक र रुपान्तरित जीवनको मार्ग तर्फ हामीलाई अग्रसर गराउँदछ । के तपाई आज असम्भवको लागि भोको हुनुहुन्छ ?

